
Et wor morjens fröh öm 6,

en d'r Kneip hee öm de Eck

do trof mich fass d'r Schlag

Op einmol stund hä do,

vill Knoche, winnig Hoor

En Jestalt schwatz wie de Naach

Met Kaputz üvver dä Kopp

Säht hä „Maach dich nit beklopp,

Jung, do bes hück nit en Nud“

Hä trock mich an de Bar

un ih ich mich versoh

Wor ich drinke met däm Dud

Irjendwann, do weed et Zigg

Drissejal, denn hück noch nit

Irjendwann, do kütt dä Sensemann

Un mer stoße op et Lävve an

Jenog vum Dudesinn

Bestellt hä rude Wing

Un dozo noch ne Kranz

Un säht „han keine Bock

op minge Knochejob.

Halt ming Sens, jetzt weed jedanz!“

Adrett läht dat Skelett

en Nummer op't Parkett

Un ich denk’ wie wunderbar

Weil dä janze Club

singk met Jevatter Dud

„Life is life - Nanananana“

Un wenn do jläuvs et jeiht nit besser

Spillt hä e Solo op däm Sensemesser

Un schöddelt singe Kopp dozo

Dä Dud es nor ne Minsch wie ich un do



Irjendwann, do weed et Zigg

Drissejal, denn hück noch nit

Irjendwann, do kütt dä Sensemann

Un mer stoße op et Lävve an

Doch hück Naach es noch nit Sense, Mann!


